
 
 
 
 
 
 

 

ᓄᓇᕗᑦ ᒪᓕᒐᓕᐅᕐᕕᐊ 
Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᑦ 
 

ᖁᕐᓗᖅᑐᕐᒧᖅ ᒪᓕᒐᓕᐅᖅᑎ ᒪᓕᒐᓕᐅᕐᕕᖕᒥ ᓄᖅᑲᖅᐳᖅ 
 
ᐃᖃᓗᐃᑦ, ᓄᓇᕗᑦ (ᐊᐅᒡᒍᓯ 22, 2008) - ᔫ ᐋᓚᓐ ᐃᕝᔭᒍᑕᐃᓚᖅ, ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, 
ᐃᓱᒪᓕᐅᖅᓯᒪᓂᕋᓕᖅᐳᖅ ᓄᓇᕗᑦ ᒪᓕᒐᓕᐅᕐᕕᐊᓄᑦ ᒪᓕᒐᓕᐅᖅᑎᐅᓂᕐᒥᓂ ᓄᖅᑲᕈᒪᓪᓗᓂ, 
ᓄᖅᑲᕐᓂᐊᕐᓂᖓ ᐱᒋᐊᕐᕕᖃᕐᓂᐊᖅᖢᓂ ᐊᐅᒡᒍᓯ 21, 2008-ᒥ. 
 
ᒪᓕᒃᖢᒍ ᒪᓕᒐᓕᐅᖅᑏᑦ ᐊᒻᒪᓗ ᐊᐅᓚᑦᓯᔨᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑦ, ᒥᔅᑐ ᐃᕝᔭᕈᑕᐃᓚᖅ 
ᐃᓱᒪᓕᐊᕐᒥᓂᒃ ᓇᓗᓇᐃᖅᓯᓚᐅᖅᑐᖅ ᐅᖃᖅᑎᒧᑦ ᑎᑎᖅᑲᑎᒍᑦ, ᑎᑎᕋᖅᑕᖏᑦ ᐅᓪᓗᓕᖅᓯᒪᓪᓗᑎᒃ 
ᐊᐅᒡᒍᓯ 20, 2008-ᒥ. 
 
ᒥᔅᑐ ᐃᕝᔭᕈᑕᐃᓚᖅ ᐃᒪᓐᓇ ᐅᖃᓚᐅᖅᑐᖅ, “ᐅᖃᖃᑎᒋᓚᐅᖅᑳᖅᖢᒋᑦ ᐃᓚᒃᑲ, ᓂᕈᐊᖅᑎᒃᑲ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ, ᐃᓱᒪᓕᓚᐅᖅᑐᖓ ᓄᓇᓕᖁᑎᒐ ᐊᒻᒪᓗ ᕿᑎᕐᒥᐅᑦ ᐊᕕᒃᑐᖅᓯᒪᓂᖓ 
ᑭᒡᒐᖅᑐᑦᑎᐊᒃᑲᓐᓂᕐᓂᐊᕋᓱᒋᓪᓗᒍ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᖓᔪᖅᑳᖑᓂᕐᒧᑦ 
ᐃᓕᓇᓱᒃᑯᒪ.” 
 
ᓄᓇᕗᑦ ᒪᓕᒐᓕᐅᖅᑎᒃᓴᖏᓐᓂᒃ ᓂᕈᐊᕐᓂᖅᑕᖃᕐᓂᐊᖅᑐᖅ ᐊᒃᑑᐸ 27, 2008-ᖑᓕᖅᐸᑦ.  ᓄᓇᕗᒻᒥ 
ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓂ ᑎᑎᕋᖅᓯᒪᔪᖅ ᒪᓕᒃᖢᒍ, ᓄᓇᕗᑦ ᑲᒥᓴᓇᖓᑦ ᒫᔾᔨᐅᓚᐅᖅᑐᒥ 
2008-ᒥ ᓂᕈᐊᕐᓂᐅᓛᖅᑐᒥᒃ ᓇᓗᓇᐃᖅᓯᓚᐅᖅᓯᒪᔪᖅ, ᑖᒃᑯᐊᓗ ᓇᓗᓇᐃᖅᓯᔾᔪᑏᑦ ᒫᔾᔨ 2008-ᒥ ᓄᓇᕗᑦ 
ᒐᕙᒪᒃᑯᑦ ᐱᕙᓪᓕᐊᔪᖁᑎᖏᑦᑕ ᑐᒡᓕᖏᓐᓄᑦ ᐃᓕᔭᐅᓚᐅᖅᖢᑎᒃ.  ᖁᕐᓗᖅᑐᕐᒥᐅᑕᐃᑦ ᒪᓕᒐᓕᐅᕐᕕᖕᒧᑦ 
ᓂᕈᐊᖅᑕᐅᔪᒪᔪᑦ ᑐᑭᓯᒋᐊᕈᓐᓇᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ, ᐊᑭᖃᓐᖏᑦᑐᖅ ᓈᓴᐅᑖ 1-800-
267-4394. 
 
ᒥᔅᑐ ᐃᕝᔭᕈᑕᐃᓚᖅ ᐃᒪᓐᓇ ᐅᖃᒃᑲᓐᓂᓚᐅᖅᑐᖅ, “ᐱᕕᖃᕐᓂᓐᓂ ᖁᔭᓐᓇᒦᕈᒪᔭᒃᑲ ᓂᕈᐊᖅᑎᒃᑲ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᓱᐃᑦᑎᐊᓚᐅᕐᒪᑕ ᑕᐃᒪᓐᖓᓂᑦ ᓂᕈᐊᖅᑕᐅᕐᖓᓚᐅᖅᓯᒪᒐᒪ ᒪᓕᒐᓕᐅᕐᕕᖕᒧᑦ 
2004-ᒥ.” 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 
 
ᔮᓐ ᑯᐊᒃ 
ᒪᓕᒐᓕᐅᕐᕕᖕᒧᑦ ᑎᑎᕋᖅᑎ 
ᐅᖄᓚᐅᑖ: (867) 975-5000 

